
SANOAT KORXONALARIDA ISHLAB CHIQARISH SAMARADORLIGINI OSHIRISH 

 

ПОВЫШЕНИЕ ЭФФЕКТИВНОСТИ ПРОИЗВОДСТВА НА ПРОМЫШЛЕННЫХ 

ПРЕДПРИЯТИЯХ 

 

IMPROVING PRODUCTION EFFICIENCY IN INDUSTRIAL ENTERPRISES 

 

Juraev Dilmurod Alisherovich 

Toshkent Davlat texnika universiteti mustaqil izlanivchisi 

 

Annotatsiya 
Ushbu maqolada sanoat korxonalarida ishlab chiqarish jarayonini optimallashtirishning nazariy 

asoslari, zamonaviy yondashuvlar hamda “O‘zkabel” AJ misolida jarayonning amaliy tahlili berilgan. 

Korxonaning ishlab chiqarish quvvatlari, resurslardan foydalanish samaradorligi va yo‘qotishlar 

ko‘lami tahlil qilinib, optimallashtirishning kompleks modeli taklif etiladi.  

Kalit so‘zlar: optimallashtirish, ishlab chiqarish jarayoni, operatsion boshqaruv, Lean, 

raqamlashtirish, samaradorlik 

 

В данной статье представлены теоретические основы оптимизации производственного 

процесса на промышленных предприятиях, современные подходы к повышению 

операционной эффективности, а также приведен практический анализ на примере АО 

«O‘zkabel». Проведена оценка производственных мощностей предприятия, эффективности 

использования ресурсов и масштабов потерь, на основе чего предложена комплексная модель 

оптимизации. 

Ключевые слова: оптимизация, производственный процесс, операционное управление, 

Lean, цифровизация, эффективность. 

 

This article presents the theoretical foundations of optimizing the production process in 

industrial enterprises, modern approaches to improving operational efficiency, and a practical 

analysis based on the example of “O‘zkabel” JSC. The production capacities, resource utilization 

efficiency, and the scale of losses at the enterprise are examined, and a comprehensive optimization 

model is proposed. 

Keywords: optimization, production process, operational management, Lean, digitalization, 

efficiency. 

 

Globallashuv sharoitida sanoat korxonalarida ishlab chiqarish jarayonining samaradorligi 

milliy iqtisodiyotning raqobatbardoshligini belgilovchi asosiy omillardan biridir. Ishlab chiqarishni 

optimallashtirish, resurslardan oqilona foydalanish, texnologik jarayonlarni soddalashtirish va 

raqamlashtirish jarayonlari bugungi kunda iqtisodiy siyosatning ustuvor vazifasi sifatida 

belgilanmoqda. Shu nuqtayi nazardan, “O‘zkabel” AJ kabi elektr-texnika mahsulotlari ishlab 

chiqaruvchi yirik korxonalarda operatsion jarayonlarni takomillashtirish bozor talablariga mos 

raqobatbardosh mahsulot yaratish, xarajatlarni kamaytirish va sifatni oshirishda muhim ahamiyatga 

ega. 

Xalqaro ilmiy adabiyotlarda ishlab chiqarish jarayonini optimallashtirish, odatda, Lean 

manufacturing (yig‘indili harakatni qisqartirish), Total Productive Maintenance (TPM – umumiy 

mahsuldor texnik xizmat), Six Sigma, Just-in-Time (o‘z vaqtida etkazib berish) va Value Stream 

Mapping (qiymat oqimini xaritalash) kabi yondashuvlar orqali tushuntiriladi. 

Zamonaviy sanoatda raqamlashtirish (IoT, Big Data, MES va ERP tizimlari) ishlab chiqarish 

samaradorligini oshirishda muhim vosita bo‘lib, Porter va Heppelmann sanoat korxonalarida “aqlli 

ishlab chiqarish” konsepsiyasini ilgari surgan [1]. 

O‘zbekiston sanoatidagi tadqiqotlar (M.A.Ikramov, A.U.Burxanov, A.Iminov va boshq.) 

texnologik yangilanish jarayonlari va resurslardan oqilona foydalanish iqtisodiy samaradorlikning 

asosiy manbasi ekanini tasdiqlaydi [2]. 

Tadqiqot quyidagi ilmiy-uslubiy yondashuvlarga tayanadi: 

 Statistik tahlil — “O‘zkabel” AJning 2019–2024 yillardagi ishlab chiqarish ko‘rsatkichlari, 

texnologik tahlil — jarayon bosqichlari va quvvatlar yuklanishi. 

 Qiymat oqimini xaritalash — ishlab chiqarish oqimida yo‘qotishlarni aniqlash, SWOT va 

Lean-diagnostika — samaradorlikni baholash. 

 Iqtisodiy model — xarajatlarni kamaytirish samarasini hisoblash. 

Birinchidan, “O‘zkabel” AJning 2019–2024 yillardagi ishlab chiqarish jarayonini tahlil qilish 

shuni ko‘rsatdiki, korxonadagi texnologik liniyalar turlicha yuklanish koeffitsientiga ega bo‘lib, 

quvvatlardan samarali foydalanish darajasi o‘rtacha 67–72 foizni tashkil etmoqda. Bu ko‘rsatkich 

sanoat standartidagi optimal yuklanish (85–90%) dan past bo‘lib, ayrim liniyalarda qiymatning 60% 

gacha tushishi texnologik uzilishlar, profilaktika ishlarining kechikishi va material etkazib berishdagi 

nomutanosibliklar bilan bog‘liq. SHu bilan birga, ishlab chiqarishning asosiy bosqichlari — metall 

sim tortish, oqartirish, jildlash va ekstruziyada mahsulot o‘tkazuvchanligi (throughput) o‘rtasida 

sezilarli tafovut mavjud bo‘lib, bu “bo‘g‘inli nuqtalar” (bottlenecks) paydo bo‘lishiga sabab 

bo‘lmoqda. 

Ikkinchidan, Qiymat oqimini xaritalash metodi asosida o‘tkazilgan diagnostikakorxonadagi 

yo‘qotishlarning asosiy manbalarini aniqlashga imkon berdi. Kutiish (waiting) bilan bog‘liq 

yo‘qotishlar 11–14%, ortiqcha harakat (motion) 6–9%, haddan ziyod ishlab chiqarish 

(overproduction) 4–6%, brak va qayta ishlash (rework) esa 1,8–2,4% atrofida ekanligi ma’lum bo‘ldi. 

Bu ko‘rsatkichlar, bir tomondan, texnologik intizomning to‘liq joriy etilmasligini, ikkinchi tomondan, 

materiallar logistikasi, ish jadvali va smenalar o‘rtasida muvofiqlashtirish etarli darajada 

avtomatlashtirilmaganini ko‘rsatadi. Aniqlangan yo‘qotishlarni Lean metodologiyasiga tayangan 

holda qisqartirish, ayniqsa 5S, TPM va Kanban elementlarini kompleks qo‘llash orqali 8–12% ichida 

umumiy samaradorlikni oshirish imkonini yaratadi. 

Uchinchidan, korxonaning resurslardan foydalanish ko‘rsatkichlari tahlili shuni ko‘rsatadiki, 

energiya sarfining mahsulot birligiga nisbati so‘nggi besh yilda 6–8% ga kamaygan bo‘lsa-da, 

ekstruziya va qoplama berish liniyalarida energiya sarfi hali ham yuqori bo‘lib qolmoqda. Bu esa 

liniyadagi dvigatellar, kompressorlar va ekstruderlarni yangi avlod energiya tejamkor uskunalar bilan 

almashtirish ehtiyojini ko‘rsatadi. Xom ashyoning texnologik yo‘qotishlari ayrim mahsulot turlarida 

2,5–3,1% atrofida bo‘lib, bu ko‘rsatkichni optimallashtirish uchun avtomatik dozalash tizimlari va 

real-time monitoring sensorlarini joriy etish zarur. SHu bilan birga, materiallar oqimini raqamli 

kuzatuv orqali optimallashtirish xom ashyo tejamkorligini yana 2–3% ga oshirish imkonini beradi. 

Nihoyat, 2019–2024 yillar dinamikasining iqtisodiy tahlili ishlab chiqarish jarayonidagi 

optimallashtirish ishlari samarasi borligini ko‘rsatadi. Mahsulot tannarxi 8–12% ga qisqargan, chunki 

texnologik uzilishlar soni keskin kamaygan va resurs tejamkor texnologiyalar joriy etilgan. Texnik 

nosozliklar tufayli yuzaga keladigan to‘xtashlar 9–11% ga kamaygan, bu esa umumiy ishlab chiqarish 

hajmini 7–10% ga oshirishga xizmat qilgan. Bularning barchasi “O‘zkabel” AJning ishlab chiqarish 

barqarorligini kuchaytirib, korxonaning bozordagi raqobatbardoshligini yanada oshirish uchun asos 

bo‘ladi. 

“O‘zkabel” AJning ishlab chiqarish barqarorligini ta’minlovchi ko‘rsatkichlar 

Yil 
Quvvatlardan 

foydalanish (%) 

Energiya sarfi 

(kWh) 
To‘xtashlar (%) 

2019 67 100 12.0 

2020 68 97 11.0 

2021 70 95 10.0 

2022 72 93 9.5 

2023 73 92 9.0 

2024 74 90 8.5 

 

Birinchidan, “O‘zkabel” AJ da olib borilgan tahlillar shuni ko‘rsatadiki, korxonadagi 

texnologik jarayonlarning tarkibi nisbatan yaxlit bo‘lsa-da, ayrim bosqichlardagi yuklanishning 

nomutanosibligi va resurs sarfining yuqoriligi ishlab chiqarish samaradorligiga salbiy ta’sir 

ko‘rsatmoqda. Lean diagnostikasi va qiymat oqimini xaritalash asosida aniqlangan yo‘qotishlar 

umumiy jarayonda 20–25% atrofidagi samarasizlikka olib kelmoqda. Bu ko‘rsatkichlar korxonada 

mehnatni tashkil etish, xom-ashyo logistikasi va tayyor mahsulot oqimini muvofiqlashtirish 

tizimlarida raqamli avtomatlashtirish etarlicha joriy etilmaganini ko‘rsatadi. SHu bois, ishlab 

chiqarishning har bir bosqichida real vaqt rejimida monitoring olib boruvchi intellektual boshqaruv 

mexanizmlarini joriy etish zarur. 

Ikkinchidan, energiya sarfi va texnologik to‘xtashlar ko‘rsatkichlarining dinamikasi mazkur 

korxonada so‘nggi yillarda optimallashtirish ishlari muayyan darajada amalga oshirilganini 

ko‘rsatadi. Biroq energiya samaradorligi asosan ekstruziya va qoplama berish liniyasining texnik 

holatiga bog‘liq bo‘lgani uchun, ularni energetik samarador motorlariga almashtirish, 

kompressorlarni chastotali regulirovka orqali boshqarish va IoT sensorlari vositasida energiya 

iste’molini real-time kuzatish orqali yana 8–10% tejamkorlikka erishish mumkin. Bundan tashqari, 

texnologik to‘xtashlarning 9–11% dan 8% atrofiga tushishi uchun umumiy mahsuldor texnik xizmat 

tizimini to‘liq joriy etish va profilaktik xizmat ko‘rsatishni avtomatlashtirish ustuvor hisoblanadi. 

Uchinchidan, raqamlashtirish va integral boshqaruv tizimlarini joriy etish “O‘zkabel” AJ ning 

ishlab chiqarish jarayonlarini optimallashtirishda strategik ahamiyatga ega. Xususan, korxona 

resurslarini rejalashtirish tizimi - ishlab chiqarishni bajarishni boshqarish tizimi integratsiyasi 

materiallar oqimi, ishlab chiqarish smenalari va mahsulot tannarxini real vaqtda boshqarish imkonini 

beradi. Ishlab chiqarishni bajarishni boshqarish tizimi orqali liniya yuklanishini monitoring qilish, 

charchoq nuqtalarni tez aniqlash va logistikadagi uzilishlarni oldini olish orqali ishlab chiqarish 

hajmini 10–15% gacha oshirish mumkin. IoT sensorlari esa har bir liniyaning ishlashi, vibratsiya, 

harorat va energiya sarfini aniq qayd qilib, profilaktika ishlarini oldindan rejalashtirish imkoniyatini 

oshiradi. Nihoyat, olib borilgan muhokamalar shuni anglatadiki, “O‘zkabel” AJ uchun ishlab 

chiqarish jarayonini optimallashtirish faqatgina texnik modernizatsiya bilan emas, balki boshqaruv, 

tashkiliy va raqamli transformatsiya bilan birgalikda amalga oshirilganda maksimal samara beradi. 

Bunda Lean, TPM va Six Sigma metodlarining lokal sharoitga moslashtirilgan gibrid modeli hamda 

raqamli texnologiyalar  bilan integratsiyalangan “Smart Production Model” ni joriy etish strategik 

ahamiyat kasb etadi. Bu echimlar korxonada tannarxning 6–8% ga, to‘xtashlar ulushining 10–12% 

ga kamayishi, energiya samaradorligining 8–10% ga oshishi va umumiy ishlab chiqarish 

barqarorligining mustahkamlanishiga olib kelishi kutilmoqda. 

Olib borilgan tahlillar shuni ko‘rsatadiki, sanoat korxonalarida ishlab chiqarish jarayonini 

optimallashtirish — korxonaning raqobatbardoshligi, mahsulot sifati va resurslardan foydalanish 

samaradorligini ta’minlovchi strategik yo‘nalish hisoblanadi. “O‘zkabel” AJ misolida o‘tkazilgan 

tadqiqotlar ishlab chiqarish jarayonidagi asosiy muammolar — texnologik qatlamlar o‘rtasidagi 

yuklanish nomutanosibligi, yo‘qotishlar, energiya iste’molidagi ortiqcha sarflar va to‘xtashlar 

ulushining yuqoriligi bilan bog‘liq ekanini ko‘rsatdi.  

Tadqiqot shuni ham ko‘rsatdiki, ishlab chiqarish quvvatlaridan foydalanish ko‘rsatkichlari 

so‘nggi yillarda o‘sish dinamikasiga ega bo‘lsa-da, mavjud quvvatdan foydalanish 70–74% atrofida 

saqlanib qolmoqda. Bu ko‘rsatkichni 85–90% darajasiga chiqarish uchun texnik modernizatsiya, 

TPM asosida profilaktika ishlarini kuchaytirish va logistik jarayonlarni qayta ko‘rib chiqish zarur. 

Energiya sarfi va texnologik to‘xtashlarning qisqarishi ham raqamlashtirishning (MES, ERP, IoT) 

joriy etilishi bilan uzviy bog‘liq bo‘lib, real-time monitoring korxonada aniq qaror qabul qilishni 

tezlashtiradi. 

“O‘zkabel” AJ uchun ishlab chiqarish jarayonini optimallashtirishning kompleks yondashuvi 

— texnik modernizatsiya, tashkiliy qayta injeneriyalash  va raqamli boshqaruv platformalarining 

birgalikda amalga oshirilishini talab qiladi. Taklif etilgan chora-tadbirlar natijasida korxonaning 

tannarxni kamaytirishi, ishlab chiqarish hajmini oshirishi va umumiy resurs samaradorligini etarlicha 

yaxshilashi mumkin. Bu esa korxonani ichki va tashqi bozorlarda raqobatbardoshligini oshirishga 

xizmat qiladi. 

Аннотация 

Мазкур мақолада тиббий туризмнинг моҳияти, унинг жаҳон ва миллий миқёсдаги 

аҳамияти, шунингдек, Ўзбекистонда мазкур соҳани ривожлантириш имкониятлари ва асосий 

йўналишлари таҳлил қилинган. Тиббий туризмни ривожлантиришда халқаро стандартларни 

жорий этиш, инфратузилмани яхшилаш, кадрлар салоҳиятини ошириш ва рақамли 

технологияларни қўллашнинг ўрни ёритилган.  

Калит сўзлар: тиббий туризм, соғлиқни сақлаш тизими, халқаро стандартлар, 

инфратузилма, рақамли технологиялар, кадрлар салоҳияти, иқтисодий ривожланиш. 

 

В данной статье проанализированы сущность медицинского туризма, его значение в 

мировом и национальном масштабах, а также возможности и основные направления развития 

данной сферы в Узбекистане. Рассмотрена роль внедрения международных стандартов, 

улучшения инфраструктуры, повышения потенциала кадров и применения цифровых 

технологий в развитии медицинского туризма. 

Ключевые слова: медицинский туризм, услуги здравоохранения, международные 

стандарты, инфраструктура, кадровый потенциал, экономическое развитие. 

 

This article analyzes the essence of medical tourism, its significance at the global and national 

levels, as well as the opportunities and main directions for developing this sector in Uzbekistan. The 


